
IIl. OUTRAS DISPOSICIONS

VICEPRESIDENCIA SEGUNDA E CONSELLERIA DE MEDIO AMBIENTE,
TERRITORIO E VIVENDA

ORDE do 1 de decembro de 2023 pola que se regula a pesca da lamprea nas
pesqueiras do rio Ulla e se fixan o periodo e as condiciéns para presentar as
solicitudes para o ano 2024.

O Decreto 79/2023, do 22 de xufio, polo que se fixa a estrutura organica das Vicepresi-
dencias e das consellerias da Xunta de Galicia e o Decreto 42/2019, do 28 de marzo, polo
que se establece a estrutura organica da Conselleria de Medio Ambiente, Territorio e Vi-
venda atriblen a esta conselleria, dentro das suas competencias, o fomento, a ordenacion
e 0 aproveitamento dos recursos piscicolas.

O artigo 58 da Lei 2/2021, do 8 de xaneiro, de pesca continental de Galicia (DOG num. 9,
do 15 de xaneiro), indica que por medio da orde anual de pesca continental, a conselleria
competente en materia de pesca continental establecera para cada temporada, as normas
especificas de pesca das distintas especies pescables que habitan as augas continentais
de Galicia, adoptara os réximes especiais que se coiden pertinentes en determinados tra-
mos de auga e aprobara as modificacions e as revisidons dos plans técnicos de xestion dos
recursos piscicolas que sexan necesarios.

As normas especificas de pesca fixaran as épocas habiles, os tamafios minimos, as co-
tas de captura, os cebos e as modalidades de pesca para cada especie en todas as augas
continentais da comunidade auténoma, sen prexuizo do disposto nas normas especificas
para cada tramo de auga.

O artigo 7 da Orde do 10 de febreiro de 2023 pola que se establecen as normas de pes-
ca nas augas continentais da Comunidade Auténoma de Galicia durante a tempada 2023
(DOG num. 37, do 22 de febreiro) establece que «a pesca da lamprea se autoriza unica-
mente nos rios Tea e Ulla. As autorizacidns para a pesca da lamprea regulanse mediante
unha normativa especifica que publica anualmente a Conselleria de Medio Ambiente, Te-
rritorio e Vivenday.

O artigo 65 da Lei de pesca continental de Galicia establece que «a pesca continental de
caracter etnografico gozara dunha especial proteccion administrativa polo seu especial in-
terese socioecondmico e cultural. Sen prexuizo do establecido no artigo 65 da Lei 42/2007,
do 13 de decembro, do patrimonio natural e da biodiversidade, a conselleria competente

en materia de pesca continental podera permitir o emprego de determinadas técnicas tra-
dicionais de pesca continental de caracter etnografico que se achen en previsible risco de
desaparecer e sobre determinadas especies piscicolas, co obxectivo ultimo de garantir a
sUa transmision, promocion e posta en valor. As condicidns especiais que rexeran a prac-
tica da pesca continental de caracter etnografico, asi como o titulo habilitante, as artes, os
modelos e as técnicas necesarias para o seu desenvolvemento, determinaranse regula-
mentariamente.

Unicamente poderan ser obxecto da pesca continental de caracter etnografico a lam-
prea e a anguia».

Esta orde ten por obxecto establecer a normativa especifica para a pesca da lam-
prea (Petromyzon marinus) nun ambito territorial e temporal determinado. A pesca da
lamprea presenta aspectos especificos que quedan reflectidos na propia Lei de pesca
continental de Galicia, que exceptua a esta especie, xunto coa anguia e a angula ou
meixon, da prohibicion de determinadas artes de pesca e da modalidade de pesca noc-
turna. Esta circunstancia xustifica o establecemento dun réxime especial para a pesca
destes seres vivos.

Alamprea € unha especie de peixe moi particular no que respecta ao seu aproveitamen-
to, no cal se seguen utilizando procedementos e artes tradicionais que estan prohibidos
para o resto das especies.

O Regulamento de ordenacion da pesca fluvial e dos ecosistemas acuaticos continen-
tais (Decreto 130/1997, do 14 de maio) establece, no seu artigo 88, os obstaculos, instru-
mentos, as artes e os aparellos prohibidos nas augas continentais galegas, coa excepcion
dos utilizados na pesca de anguias, meixéns, lampreas e especies de esteiro.

Co obxecto de que se realice un aproveitamento ordenado da pesca da lamprea no rio
Ulla, establécese un réxime especial para o vindeiro ano 2024.

Mediante a Orde do 22 de setembro de 2022 pola que se modifica a Orde do 23
de novembro de 2018 pola que se regulan o Rexistro de Entidades Colaboradoras de
Pesca Fluvial, o Rexistro de Embarcacions e Artefactos Boiantes de Pesca Fluvial e os
formularios normalizados que se van empregar en distintos procedementos en materia
de pesca fluvial (codigos de procedemento MT807B, MT807C, MT823A e MT823B), pu-
blicada no Diario Oficial de Galicia num. 190, do 5 de outubro de 2022, habilitouse na

sede electronica da Xunta de Galicia o procedemento MT823A co obxecto de tramitar as
solicitudes de autorizacion para a pesca de lamprea nas pesqueiras do rio Ulla. Conforme
o disposto no artigo 8.7 da citada orde, a normativa especifica para cada temporada de
pesca establecera os prazos de admision de solicitudes de autorizacion de pesqueiras
no rio Ulla.

Por todo o anterior, e consonte o disposto no artigo 27.15 do Estatuto de autonomia e
no uso das atribuciéns que me confire a Lei 1/1983, do 22 de febreiro, reguladora da Xunta
e da sua Presidencia,

DISPONO:

Artigo 1. Obxecto

O obxecto desta norma é establecer os prazos de admisién de solicitudes de autoriza-
cion de pesqueiras no rio Ulla para o aproveitamento especifico de lamprea (Petromyzon
marinus) durante o ano 2024 (cédigo do procedemento MT823A).

Artigo 2.  Solicitantes

Poderan presentar solicitudes as persoas fisicas titulares de dereitos de uso das pes-
queiras tradicionais, situadas no rio Ulla como se detallan no anexo | desta orde.

Artigo 3. Limitacions a pesca

1. A pesca da lamprea s6 se podera practicar nas pesqueiras autorizadas e coas limita-
cions seguintes:

a) Nas pesqueiras de Areas e As Vellas deberan deixar libre a canle central do rio € non
poderan traballar na denominada «veay.

b) Deberan empregarse redes que non causen dano a outras especies piscicolas.
c) Seran devoltos & auga ou entregados ao persoal da Administracion que o solicite,

todos aqueles exemplares de especies piscicolas que non sexan as lampreas capturadas
nas pesqueiras.

d) En todo momento, deberan colaborar co persoal do Servizo de Patrimonio Natural da
Vicepresidencia Segunda e Conselleria de Medio Ambiente, Territorio y Vivienda, seguindo
as suas instrucions.

2. Estas limitacions obrigan a todas as persoas autorizadas, sexan ou non titulares das
pesqueiras.

Artigo 4. Periodo e horario habil
1. O periodo habil de pesca sera:
a) Nas pesqueiras de Areas (Herbon), do 1 de xaneiro ao 23 de marzo de 2024.

b) No tramo comprendido desde a pesqueira As Vellas (Herbon) ata a pesqueira da Tra-
pa (Herbon) ambas incluidas, do 29 de xaneiro ao 20 de abril de 2024.

¢) No tramo comprendido desde as pesqueiras da Caseta e Furado (Carcacia) ata a
pesqueira de Lampreeiro, lugar das Pesqueiras (Reis) todas incluidas, do 5 de febreiro ao
4 de maio de 2024.

O mesmo dia que remate o periodo autorizado deberan retirarse as artes de pesca.

2. As redes s6 poderan estar colocadas desde as 20.00 horas ata as 8.00 horas.

Prohibese a realizacion dos labores de pesca desde as 8.00 horas dos sabados ata as
20.00 dos luns, periodo no que deberan levantarse as redes das pesqueiras.

Artigo 5. Forma e lugar de presentacion de solicitudes

1. O prazo de presentacion de solicitudes sera de quince dias habiles, contados a partir
do dia seguinte ao da publicacion desta orde no Diario Oficial de Galicia.

2. As solicitudes presentaranse preferiblemente por via electronica a través do formu-
lario normalizado do procedemento MT823A dispoiiible na sede electronica da Xunta de
Gallicia, https://sede.xunta.gal. Opcionalmente, poderanse presentar as solicitudes presen-
cialmente en calquera dos lugares e rexistros establecidos na normativa reguladora do
procedemento administrativo comun.

Para a presentaciéon das solicitudes podera empregarse calquera dos mecanismos de
identificacidon e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

Artigo 6. Resolucion e recursos

1. De conformidade co establecido no artigo 35 da Lei 2/2021, do 8 de xaneiro, de pesca
continental de Galicia, a competencia para a concesién das autorizacions reguladas nesta
orde corresponde a persoa titular da Vicepresidencia Segunda e Conselleria de Medio
Ambiente, Territorio e Vivenda.

2. O prazo maximo para resolver sera dun mes contado a partir da data de finalizaciéon
de presentacion de solicitudes.

3. O sentido do silencio sera positivo.

4. Aresolucién ditada, segundo o disposto no punto 1 deste artigo, pofiera fin & via admi-
nistrativa e contra ela poderase interpofer recurso potestativo de reposicion ante a persoa
titular da Vicepresidencia Segunda e Conselleria de Medio Ambiente, Territorio e Vivenda,
no prazo de un mes a partir da notificacién da resolucion, ou ben impugnala directamente
diante do Tribunal Superior de Xustiza de Galicia, no prazo de dous meses se a resolucion
fose expresa, de acordo co disposto nos artigos 123 e 124 da Lei 39/2015, do 1 de outubro,
do procedemento administrativo comun das administracions publicas, e 46 da Lei 29/1998,
do 13 de xullo, reguladora da xurisdicién contencioso-administrativa.

Artigo 7. Tramites administrativos posteriores & presentacion da solicitude

A sede electrénica da Xunta de Galicia permite as persoas interesadas realizar tramites
electrénicos, con posterioridade ao inicio do expediente, accedendo a Carpeta cidada da
persoa interesada. Opcionalmente, as persoas interesadas tamén poderan realizar os ditos
tramites presencialmente en calquera dos lugares e rexistros establecidos na normativa
reguladora do procedemento administrativo comun.

Artigo 8. Permisos

Toda persoa que traballe nas pesqueiras debera estar en posesion da correspondente
licenza de pesca e do permiso de 42 categoria para cada dia e para cada pesqueira, docu-
mentos que debera levar consigo xunto co DNI ou NIE, durante a practica desta actividade.

Xunto cos permisos entregaraselles un libro ou folla de rexistro de capturas, que debera
ser debidamente cuberto e estar sempre a disposicion do persoal do Servizo de Patrimonio
Natural.

Unha vez rematada a temporada, o libro ou folla de rexistro debera ser enviado, no pra-
zo de 15 dias, ao Servizo de Patrimonio Natural de Pontevedra, na avenida Maria Victoria
Moreno, num. 43, 2°.

O cumprimento deste requisito sera indispensable para optar aos permisos da proxima
temporada.

No caso de que faga uso da pesqueira unha persoa distinta de quen solicita a autori-
zacion, para a obtencién dos citados permisos debera acreditar, no Servizo de Patrimonio
Natural de Pontevedra, a conformidade da persoa autorizada.

Artigo 9. Infraccions e sancions

As infraccions contra esta regulacion seran sancionadas de acordo co establecido na
Lei 2/2021, do 8 de xaneiro, de pesca continental de Galicia.

Polo uso indebido da pesqueira respondera a persoa titular. Se nun mesmo posto hai
varias persoas titulares, responderan solidariamente.

Disposicion adicional unica. Delegacion

Delégase na persoa titular da Xefatura Territorial da Vicepresidencia Segunda e Conse-
lleria de Medio Ambiente, Territorio e Vivenda de Pontevedra a competencia para a conce-
sion da autorizacion regulada nesta orde.

Disposicion transitoria Unica

Para os efectos do establecido no artigo 11 desta orde, de acordo co disposto na dis-
posicién transitoria segunda do Decreto 130/1997, do 14 de maio, e en tanto non se de-
terminen os requisitos para a obtencién da licenza da clase D, para o exercicio da pesca
con aproveitamento nas pesqueiras do rio Ulla, expedirase a correspondente licenza das
outras clases segundo corresponda, na cal se indicara a especie autorizada (lamprea) e se
especificara a pesqueira en que se pode practicar esta pesca, de acordo coa lista estable-
cida no anexo | desta orde.

Disposicion derradeira primeira

A Direccién Xeral de Patrimonio Natural, por proposta do Servizo de Patrimonio Na-
tural de Pontevedra, por razéns hidrobioldxicas, de estiaxe ou calquera outra que o faga
necesario, podera ditar, no ambito das sias competencias, as instrucidons necesarias para
o desenvolvemento e aplicacion do establecido nesta orde e adoptar as medidas excep-
cionais previstas no artigo 48 do Decreto 130/1997, do 14 de maio, polo que se aproba o
Regulamento de ordenacién da pesca fluvial e dos ecosistemas acuaticos continentais.

Disposicion derradeira segunda

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 1 de decembro de 2023
Angeles Vazquez Mejuto

Vicepresidenta segunda e conselleira de Medio Ambiente,
Territorio e Vivenda

PESQUEIRAS RiO ULLA 2024 SIMBOLOS
N° NUm. pesqueira
1 Num. de oco
\ «Vea»
D 2 Redes

